
Malaysia perlu beralih kepada pembiayaan bersubsidi
KUALA LUMPUR - Malaysia perlu beralih 
daripada pendekatan berasaskan geran 
yang memantaatkan sekumpulan kecil pe- 
niaga kepada pembiayaan bersubsidi agar 
dapat memberikan sokongan lebih baik 
kepada perusahaan kecil dan sederhana 
(PKS) serta mendorong perubahan ter- 
hadap pola pemikiran PKS.

Menurut Presiden Persatuan
Perusahaan Kecil dan Sederhana Malaysia 
(Samenta), Datuk William Ng, langkah itu 
penting supaya Pelan Induk Perindustrian 
Baharu (NIMP) 2030 dapat dijayakan.

“Apabila PKS kita menjadi lebih ber- 
dikari dan berdaya saing, kadar kegagalan 
dalam kalangan PKS dapat dikurangkan 
dan bilangan PKS yang dapat memainkan 
peranan bermakna dalam rantaian nilai 
global juga dapat ditingkatkan,” katanya.

Jelas Wiliam, memandangkan tokus 
NIMP 2030 kepada PKS, usahawan PKS 
perlu tangkas merebut peluang yang di- 
cadangkan dalam pelan induk itu, antara- 
nya peralihan daripada mentaliti 'Buatan 
Malaysia’ kepada pendekatan 'lnovasi 
Malaysia'.

Beliau berkata, PKS sewajarnya tidak 
lagi mengehadkan peluang untuk menjadi 
pengeluar barangan (OEM), sebaliknya 
perlu meningkatkan rantaian nilai untuk 
tampil sebagai pengeluar reka bentuk 
(ODM) dan pemilik jenama (OBM).

"Itu bermakna, PKS kita perlu beralih 
daripada hanya sebagai pembekal kepada 
pemilik jenama global dan bekerjasama 
dengan penggiat global itu untuk me- 
nyediakan reka bentuk, penyelidikan dan 
pembangunan dan akhirnya membangun- 
kah jenama sendiri," katanya.


